
Taaguutinik akuersissuteqartarnermi Oqaasiliortut sulinerat nalilersuiffigeqqullugu Naalakkersuisut 

peqquneqarnissaannik Inatsisartut aalajangiiffigisassaattut siunnersuut. Nalilersuineq inaarsarneqassaaq 

UKA2019 tikitsinnagu, kalaallisut taaguusersuinerup ineriartortinneqarnissaanut suliat 

annertusarnissaannut innersuussutinik aamma imaqartinneqassaaq.  

(Siumup Inatsisartuni ilaasortaatitai)   

 

Oqaasiliortut peqatigalugit inatsisilerinermi kalaallisut oqaatsinik ineriartortitsinermik akuersinissamillu 

suliaqarnermik Naalakkersuisut salliutsitsinissaat pillugu Inatsisartuni aalajangiiffigisassatut siunnersuut. 

Taamattaaq Naalakkersuisut Oqaasiliortunik oqaloqateqarnermik kingorna UPA2019 sioqqullugu 

sulinissamut piffissamut pilersaarummik saqqummiussinissaannik peqquneqarput. 

 (Inuit Ataqatigiit Inatsisartuni ilaasortaatitai)    

 

Inatsisartunut ilaasortanik oqaatsit pillugit ineriartortitsinissaq aamma Oqaasiliortut sulinerata 

nalilersuiffingineqarnissaanut aaliangiiffingisassatut siunersuutaat Demokraatiniik imak 

isummerfingissavagut.  

Nunami maani siunissami namminiilivikkusukkatta pingaarteqaarput Nunatut nukittuutut 

inissisimanissarput, taamatullu inissinnissatsinnut oqaatsigut nukittuutut inissisimanissaat 

pingaartorujussuuvoq. Oqaatsitta ineriartornissaat aamma oqaatsit ullumikkut pinginngisagut, 

oqaasersianik taaguusersuiinnannginniassagutta oqaasilerisut pikkorsissut 

atorfissaqartilluinnaqqissaarpagut ilaatigut inuiaqatingiinniik allornernik arlalinnik siulliullutik 

ineriartortsitsinissaat oqaatsitsigut eqqarsaatingalugu, ingammik inuiaqatingiittut ilinniartitaanikkut 

siuariartortilluta, pingaartorujussuuvoq oqaatsitta aamma tassuuna ineriartortinnissaat.  

Taamaattumik uku siunnersuutit marluk assortoruminaapput, demokraatiniilli nalilersuinermut aningaasat 

atungassat kissaatinginartikkaluarparput oqaasiliortunut toqaannaq atorneqarnissaat. Misissuinermut 

piffissaq atungassaq nukiillu atungassat atornagit, oqaatsinik inerisaanissamut nukiit atornissaat 

silatusaarnertut isingingatsigu.  

Taamaakkaluartoq takusinnaavarput Naalakkersuisut akissutaanni pissusissamisoortutut isingineqartoq 

aammalu misissuisoqarnissaanut akuersaartoqartoq.  

Demokraatiniik isumaqataavugut oqaatsigut ineriartussasut aamma oqaatsit suli pinginngisagut nukinnik 

atuiffingineqartariaqartut ineriartortillugillu pingilerneqarnissaat eqqarsaatingalugu.  

Eqaarsarnartoqartipparpulli misissuinermut aningaasat atornissaat, tassami inerisitsinissamut suliaqartunut 

toqqaannaq aningaasat piffissarlugu atorneqarunik isumaqaratta pinnatassarput suli annerussasoq.  

Taamatut oqaaseqarluta aaliangiiffingisassatut siunnersuutit uku marluk isumaqatinginartut aappaatingullu 

eqqartungassaqqissut aningaat qanoq pitsaanerusumik atorneqarsinnaanersut isummersorfinginerunissaat 

kissaatingalugu kultooreqarnermut ataatsimiititaliamut ingerlateqqippagut.  

 

 


